
Z A P I S N I K
SA SJEDNICE VISOKOG SUDSKOG I TUŽILAČKOG VIJEĆA BiH ODRŽANE 
30. NOVEMBRA i 01. DECEMBRA 2022. GODINE

Srijeda, 30. novembar 2022. godine
Sjednica Vijeća je počela u 09:00 sati u prostorijama Visokog sudskog i tužilačkog vijeća BiH u Sarajevu.

Prisutni članovi: Halil Lagumdžija, Sanela Gorušanović-Butigan, Biljana Simeunović, Jadranka Stanišić, Srđan Forca
, Davor Martinović
, Snježana Petković, Amila Kunosić, Aleksandra Obradović, Lejla Hadžić, Mustafa Šabić, Duška Bogojević, Željka Radović i Sanin Bogunić.
Odustni članovi: Saša Sarajalić.
Ostali učesnici:

Admir Suljagić -  direktor Sekretarijata VSTV-a BiH
;

Hajro Pošković - zamjenik direktora Sekretarijata VSTV-a BiH;

Marjana Popović - šefica Kabineta Predsjedništva;

Tatjana Petrović Jovanović - šefica Odjela za pravna pitanja;

Azir Mrđanović – pravni savjetnik Odjela za integritet nosilaca pravosudnih funkcija;
Almisa Berhamović – pravni savjetnik Odjela za integritet nosilaca pravosudnih funkcija;
Ana Bilić Andrijanić– šefica Odjela za unaprjeđenje efikasnosti i kvaliteta rada u sudovima;
Rusmir Sabeta – šef Odjela za pravosudnu analitiku i izvještavanje;
Jasmin Čalija-šef Odjela za imenovanja i napredovanje;
Lana Šahman – pravni savjetnik Odjela za sudsku dokumentaciju i edukaciju;
Ermina Gološ - pravni savjetnik Odjela za sudsku dokumentaciju i edukaciju;
Mersiha Mahmutović - zamjenica šefa Odjela za pravna pitanja;

Mirza Hadžiomerović – zamjenik glavnog disciplinskog tužioca Ureda disciplinskog tužioca;

Ajla Zaimović – pravnica za pripremu sjednica i praćenje izvršenja odluka Vijeća Odjela za pravna pitanja;

Adis Voloder – IKT tehničar;
Esad Ibrahimović – IKT tehničar;

Romana De Vriendt  - viši pravni stručnjak za pitanja EU integracija;

Drino Galičić – predstavnik Delegacije EU;

Lamija Tiro – predstavnica OSCE-a;

Praćenje sjednice putem Webex platforme:

Andreja Šporer – predstavnica OHR-a;

Dragana Gluhović – predstavnica Ambasade SAD;

Lara Obrenović – predstavnica Nizozemske ambasade;
Predsjednik je utvrdio da postoji kvorum i otvorio sjednicu Vijeća.
Predložen je sljedeći 
DNEVNI RED
Usvajanje dnevnog reda 
1. -Usvajanje zapisnika sa sjednice Vijeća održane 09. i 10. novembra 2022. godine
-Usvajanje zapisnika o provedenom elektronskom odnosno telefonskom glasanju od 24.11.2022. godine
2. Informacija o realizaciji zaključaka sa sjednice Vijeća održane 09. i 10. novembra 2022. godine
3. Informacija direktora Sekretarijata VSTV-a BiH  
4. Razmatranje podneska u disciplinskom predmetu, broj: 11-07-6-914/2022
5. Smjernice za nosioce pravosudne funkcije prilikom istupanja u javnosti i korištenja društvenih mreža
6. Pregled mjera i aktivnosti za realizaciju preporuka istaknutih u Peer Review izvještaju
7. -Izvještaj Stalnih komisija u pogledu pitanja poboljšanja kriterija u postupku imenovanja nosilaca pravosudnih funkcija

-Izvještaj Stalne komisije za provođenje testnih procedura, strukturiranog razgovora i unapređenje postupka imenovanja
8. Zahtjev za odobrenje Pravilnika o dopunama Pravilnika o unutrašnjoj organizaciji i sistematizaciji radnih mjesta u Kantonalnom tužilaštvu Srednjobosanskog kantona
9. Polugodišnji izvještaj Ureda disciplinskog tužioca VSTV-a BiH za period 01.01.-30.06.2022. godine
10. Razmatranje strukture i odobrenja nastavka podrške Evropske unije pravosuđu Bosne i Hercegovine kroz IPA 2019 i IPA 2018 projektne faze – „Unapređenje rada na predmetima ratnih zločina u BiH“
11. Imenovanje članova VSTV-a BiH u Radnu grupu za analizu i pripremu nacrta Programa početne obuke i programa stručnog usavršavanja sudija i tužilaca za 2023. godinu, Centra za edukaciju sudija i tužilaca u Federaciji BiH
12. Memorandum o saradnji između Pravnog fakulteta Univerziteta u Sarajevu i VSTV-a BiH iz 2007. godine
13. Akcioni planovi za implementaciju Strategije za unapređenje rodne ravnopravnosti u pravosuđu BiH
14. Informacija o provedenim aktivnostima u ciljnim sudovima komponente 4 ICEA III Projekta i plan provođenja aktivnosti u ostalim sudovima u BiH
15. Usvajanje pravnog okvira za uvođenje mentorstva u sudovima
16. Žalba na rješenje, broj: 07-10-178-132/2022 od 20.10.2022. godine, doneseno po zahtjevu za slobodan pristup informacijama
17. Okvirni plan za održavanje redovnih sjednica VSTV-a BiH za 2023. godinu
18. Imenovanja:
RS:
-predsjednika Višeg privrednog suda u Banja Luci - 3 kandidata;
-predsjednika Okružnog privrednog suda u Banja Luci - 1 kandidat;
-predsjednika Okružnog privrednog suda u Doboju - 3 kandidata.
FBiH: 
-sudije Vrhovnog suda Federacije BiH
19. -Donošenje odluke o prestanku mandata sudije Kantonalnog suda u Tuzli
-Donošenje odluke o prestanku mandata sudije Suda BiH
-Donošenje odluke o prestanku mandata sudije i predsjednika Osnovnog suda u Trebinju i imenovanje vršioca dužnosti predsjednika Osnovnog suda
20. -Donošenje odluke o produženju mandata dodatnim sudijama Općinskog suda u Tuzli
-Donošenje odluke o produženju mandata dodatnom sudiji Općinskog suda u Sarajevu
21. Razno
Predsjednik je iznio prijedloge korekcije dnevnog reda kako slijedi:
· dodaje se na dnevni red:

1.  Usvajanje zapisnika o provedenom elektronskom odnosno telefonskom glasanju od 24.11.2022. godine i 
2. Nova tačka 1- Informacija – aktivnosti predsjednika
· briše se sa dnevnog reda:
3. 
Tačka 8 - Zahtjev za odobrenje Pravilnika o dopunama Pravilnika o unutrašnjoj organizaciji i sistematizaciji radnih mjesta u Kantonalnom tužilaštvu Srednjobosanskog kantona.
Predsjednik je otvorio diskusiju, zatim stavio prijedlog dnevnog reda na glasanje.
Vijeće je jednoglasno usvojilo dnevni red sa predloženim izmjenama i dopunama.

1.-Usvajanje zapisnika sa sjednice Vijeća održane 09. i 10. novembra 2022. godine
-Usvajanje zapisnika o provedenom elektronskom odnosno telefonskom glasanju od 24.11.2022. godine
Diskusije nije bilo te je prijedlog zaključka usvojen kako slijedi. 

Vijeće je jednoglasno usvojilo zapisnik sa sjednice Vijeća održane 9. i 10. novembra 2022. godine. 
Vijeće je jednoglasno usvojilo zapisnik o provedenom elektronskom odnosno telefonskom glasanju Vijeća od 24.11.2022. godine.
2. Informacija o realizaciji zaključaka sa sjednice Vijeća održane 09. i 10. novembra 2022. godine
Hajro Pošković je ukratko prezentovao informaciju o statusu realizacije zaključaka sa gore navedene sjednice.
Vijeće je jednoglasno primilo k znanju prezentiranu informacijo o realizaciji zaključaka sa sjednice Vijeća održane 09. i 10. novembra 2022. godine.
NOVA TAČKA 1 - Informacija–aktivnosti predsjednika VSTV-a BiH
Predsjednik je, u nastavku sjednice prezentirao informacije za datu tačku. Istakao je da je održana najavna posjeta/sastanak ambasadora OSCE-a Briana Aggelera sa članovima Predsjedništva VSTV-a BiH. Potom se osvrnuo na saopštenje koje je VSTV BiH objavilo u vezi presude u predmetu "Zijad Mutap i drugi". Nakon duže diskusije članova Vijeća, predsjednik je predložio zaključak u vezi narednih javnih saopćenja za javnost da, u skladu sa članom 13. Poslovnika VSTV-a BiH,  saopštenje za javnost daje predsjednik VSTV-a BiH, o čemu obavještava Vijeće ali ostavlja mogućnost vlastite procjene da u određenim slučajevima prije davanja saopštenja obavijesti članove Vijeća. 
Vijeće je primilo k znanju informaciju o aktivnostima predsjednika VSTV-a BiH.
Vijeće je jednoglasno usvojilo zaključak da, u skladu sa članom 13. Poslovnika VSTV-a BiH,  saopštenje za javnost daje predsjednik VSTV-a BiH, o čemu obavještava Vijeće, a kako je to konstatovano i na sjednici Vijeća održanoj 13. i 14. aprila 2022. godine.

3. Informacija direktora Sekretarijata VSTV-a BiH                          
Hajro Pošković je prezentirao informacije koje se odnose na protekli period od prošle sjednice, a vezane su za aktivnosti direktora Sekretarijata VSTV-a BiH. Također, članovi Vijeća su obaviješteni o sastancima koji su održani u proteklom periodu.
Predsjednik je predložio da se, za članove Vijeća, a imajući u vidu upite, sačini detaljnija pismena informacija koja se odnosi na prezentiranu informaciju u vezi Protokola o saradnji u pravosuđu, između VSTV-a BiH i Saveznog ministarstva pravde i Vrhovnog suda Republike Austrije i pojašnjenje termina koji su dostavljeni u materijalima kao što su :„deskriptori“, digitalizacija poslovnih procesa u sudovima kroz korištenje „Vještačke inteligencije“ (Artificial Inteligence). 

Vijeće je primilo k znanju informaciju direktora Sekretarijata VSTV-a BiH.
Vijeće je jednoglasno usvojilo zaključak da se sačine i članovima Vijeća dostave detaljnije informacije u odnosu na pitanja koje su članovi Vijeća istakli u diskusiji.
Predsjednik je, prije Tačke 4. pročitao Izjavu u vezi podrške kampanji „16 dana aktivizma protiv rodno zasnovanog nasilja“. 
Nakon desetominutne pauze uslijedio je nastavak sjednice u skladu sa predloženim dnevnim redom.
TAČKA JE ZATVORENA ZA JAVNOST.
4. Razmatranje podneska u disciplinskom predmetu, broj: 11-07-6-914/2022

Vijeće je većinom glasova zaključilo da nema zakonskog osnova za dalje postupanje u ovom predmetu imajući u vidu da je Vijeće u ovom disciplinskom postupku donijelo konačnu odluku, a o čemu je potrebno obavijestiti podnosioca.
SJEDNICA JE OTVORENA ZA JAVNOST.
5. Smjernice za nosioce pravosudne funkcije prilikom istupanja u javnosti i korištenja društvenih mreža

Almisa Berhamović je, ispred Stalne komisije za etiku, integritet i odgovornost sudija i tužilaca, ukratko prezentirala informacije o smjernicama za nosioce pravosudne funkcije prilikom istupanja u javnosti i korištenja društvenih mreža. Zaključak je usvojen bez provedene diskusije po ovoj tački dnevnog reda.
Vijeće je jednoglasno usvojilo prezentirane „Smjernice za nosioce pravosudnih funkcija prilikom istupanja u javnosti i korištenju društvenih mreža“, te je iste potrebno distribuirati i učiniti ih dostupnim pravosudnoj zajednici i široj javnosti putem web stranice Vijeća.
6. Pregled mjera i aktivnosti za realizaciju preporuka istaknutih u Peer Review izvještaju
Adisa Muradbegović je prezentirala mjere i aktivnosti za realizaciju preporuka istaknutih u Peer Review izvještaju upućenih tužilačkom sistemu, a koje su istaknute u Stručnoj analizi borbe protiv organizovanog kriminala i korupcije na osnovu konkretnih predmeta.

Ana Bilić je ispred Stalne komisije za efikasnost i kvalitet sudova informisala prisutne da je na sastanku Stalne komisije za efikasnost i kvalitet sudova održanom 25.10.2022. godine razmatran pregled preporuka iz Stručne analize borbe protiv organizovanog kriminala i korupcije na osnovu konkretnih predmeta - Peer Review, s ciljem definisanja aktivnosti usmjerenih na realizaciju navedenih preporuka. Primarna pitanja su rješavanje problema nedostatka osoblja i manjka prostora u sudovima a u toku je izrada akcijskih planova u pojedinačnim institucijama za rješavanje predmeta organizovanog kriminala i korupcije. Ostale aktivnosti su pojedinačno objašnjene u odnosu na svaku tačku preporuke.
Sanela Gorušanović Butigan je predložila da Stalna komisija za edukaciju i sudsku dokumentaciju bude informisana o aktivnostima koje su prezentirane o okviru ove tačke dnevnog reda, a imajući u vidu nadležnosti date komisije. 
Vijeće je jednoglasno usvojilo prijedložene mjere i aktivnosti za realizaciju preporuka koje su istaknute u Stručnoj analizi borbe protiv organizovanog kriminala i korupcije na osnovu konkretnih predmeta – Peer Review.

Vijeće je usvojilo zaključak kojim je zadužilo Stalnu komisiju za efikasnost i kvalitet tužilaštava da kontinuirano prati realizaciju predloženih mjera i aktivnosti.

Vijeće je usvojilo prijedložene mjere i aktivnosti kao odgovor na preporuke iz Peer Review izvještaja upućenih sudskom sistemu koji se odnosi na procesuiranje predmeta organizovanog kriminala i korupcije.

7. -Izvještaj Stalnih komisija u pogledu pitanja poboljšanja kriterija u postupku imenovanja nosilaca pravosudnih funkcija
-Izvještaj Stalne komisije za provođenje testnih procedura, strukturiranog razgovora i unapređenje postupka imenovanja

Predstavnici stalnih komisija su prezentirali informacije iz izvještaja Stalnih komisija.  

Vijeće je jednoglasno primilo k znanju prezentiranu informaciju o zaključcima TAIEX radionice koja je održana 23. i 24. novembra 2022. godine, a u vezi unapređenja postupka imenovanja sudija i tužilaca. 
Vijeće je primilo k znanju informaciju o poduzetim aktivnostima stalnih komisija u pogledu pitanja poboljšanja kriterija za ocjenjivanje rada nosilaca pravosudnih funkcija u tužilaštvima i sudovima, kao i informaciju da će se Kriteriji za ocjenjivanje rada sudija i Kriteriji za ocjenjivanja rada tužilaca razmatrati na decembarskoj sjednici VSTV-a BiH.

9. Polugodišnji izvještaj Ureda disciplinskog tužioca VSTV-a BiH za period 01.01.-30.06.2022. godine
Mirza Hadžiomerović je prezentirao releventne informacije iz Polugodišnjeg izvještaja Ureda disciplinskog tužioca VSTV-a BiH za period 01.01.-30.06.2022. godine. 
Vijeće je jednoglasno usvojilo prezentirani polugodišnji izvještaj Ureda disciplinskog tužioca VSTV-a BiH za period 01.01.-30.06.2022. godine.
10. Razmatranje strukture i odobrenja nastavka podrške Evropske unije pravosuđu Bosne i Hercegovine kroz IPA 2019 i IPA 2018 projektne faze – „Unapređenje rada na predmetima ratnih zločina u BiH“

Jasmin Muratagić je detaljno prezentirao informacije u vezi tačke dnevnog reda koja se odnosi na razmatranje strukture i odobrenja nastavka podrške Evropske unije pravosuđu Bosne i Hercegovine kroz IPA 2019 i IPA 2018 projektne faze – „Unapređenje rada na predmetima ratnih zločina u BiH“. Istakao je da je Projekat „Unapređenje rada na predmetima ratnih zločina u BiH“ – IPA 2012 (Projekt IPA RZ 2012) prva faza podrške EU pravosuđu BiH u procesuiranju predmeta ratnih zločina započetu 2014. godine. Rekao je da je kao direktni rezultat Strukturalnog dijaloga o reformi pravosuđa, osigurana podrška u okviru državnih paketa predpristupne pomoći IPA 2012/2013 (Mjera 2 – Uspostava adekvatnog sustava za procesuiranje predmeta ratnih zločina u relevantnim pravosudnim institucijama u BiH) kojima je, za obje faze, EU osigurala ukupno 14,8 miliona EUR namijenjenih finansiranju plata sudija, tužilaca i dodatnog (stručnog i administrativnog) osoblja koji su bili angažovani za isključivi rad na procesuiranju predmeta ratnih zločina u nadležnim sudovima i tužilaštvima u BiH. Pored navedenog, istakao je da je da su novčana sredstva bila namijenjena i za finansiranje materijalnih troškova pravosudnih institucija korisnik te da je ukupno 7,8 miliona EUR implementirano  u ovoj fazi podrške. 
Vijeće odobrava restrukturu projekta „Unapređenje rada na predmetima ratnih zločina u BiH“ – IPA 2019 faze, u pravcu smanjenja broja projektnih korisnika i raspoloživih kapaciteta dodatnog osoblja. Komplementarno, VSTV BiH odobrava implementaciju IPA 2018 projekta „Unapređenje rada na predmetima ratnih zločina u BiH“, planiranog kao sukcesivni nastavak podrške EU. S tim u vezi, Vijeće daje saglasnost za potpisivanje memoranduma o razumijevanju i implementaciji IPA 2018 faze podrške EU, između VSTV BiH i Ministarstva finansija i trezora BiH, a po formalnom odobrenju i potpisivanju ugovora o grantu „Unapređenje rada na predmetima ratnih zločina u BiH“ – IPA 2018 između Delegacije EU u BiH i Ministarstva finansija i trezora BiH. 
Vijeće je jednoglasno usvojilo Odluku o organizaciji i sistematizaciji radnih mjesta za realizaciju aktivnosti u okviru projekta „Unapređenje rada na predmetima ratnih zločina u BiH“ – IPA 2018 faza, na način kako je to predloženo.
Vijeće je donijelo odluku da će strateški nadzor nad projektom „Unapređenje rada na predmetima ratnih zločina u BiH“ – IPA 2018 vršiti članica Vijeća, Željka Radović.
Vijeće poziva pravosudne institucije u BiH da se u potpunosti pridržavaju specifičnih obaveza koje proizlaze iz Revidirane državne strategije za rad na predmetima ratnih zločina, sve u cilju ispunjenja strateških ciljeva i mjera, efikasnog i kvalitetnog procesuiranja predmeta ratnih zločina i privođenja pravdi svih počinilaca.
U cilju adekvatnog i sveobuhvatnog programiranja predstojećeg IPA 2022 programa podrške pravosuđu BiH u efikasnom i kvalitetnom procesuiranju predmeta ratnih zločina, naslanjajući se na pismo namjere Delegacije Evropske unije od 21.09.2022. godine kao međunarodnog donatora konkretne podrške, Vijeće konstatuje neophodnost izrade detaljne revizije i analize trenutnog materijalno-procesnog stanja i perspektive svih neriješenih KTRZ predmeta ratnih zločina registrovanih u Tužilaštvu BiH. Kroz prizmu obaveze primjene podzakonskog okvira VSTV BiH – posebno u kontekstu planiranja i rada na prioritetnim i najsloženijim predmetima, te obligatornih naloga Revidirane državne strategije za rad na predmetima ratnih zločina, revizija i analiza KTRZ predmeta mora obuhvatiti: 
(1) poslovni broj neriješenog KTRZ predmeta; 

(2) fazu predmeta i datum inicijalnog akta, te datum naredbe o sprovođenju istrage;

(3) pravnu kvalifikaciju predmeta;

(4) anonimizirani sumarni opis činjeničnog stanja i krivičnog događaja;

(5) broj prijavljenih/osumnjičenih lica;

      (6) kratke informacije relevantne za utvrđivanje profila prijavljenog/osumnjičenog lica prema Aneksu „A“ Revidirane državne strategije: oblik i stepen izvršenja djela, formacijska dužnost, rukovodeća funkcija, vojna/politička/pravosudna/društvena funkcija/status i slično;

(7) posljedica krivičnog djela;

(8) dostupnost prijavljenog/osumnjičenog lica;

(9) ime i prezime tužioca zaduženog predmetom;

(10) pretpostavljeni vremenski okvir okončanja predmeta i prejudicirana tužilačka odluka.
Nakon pauze predsjednik je predložio sastanak Podvijeća BiH kako bi se odlučilo o procesnoj situaciji iz konkursne procedure za imenovanja nosioca pravosudne funkcije.

11. Imenovanje članova VSTV-a BiH u Radnu grupu za analizu i pripremu nacrta Programa početne obuke i programa stručnog usavršavanja sudija i tužilaca za 2023. godinu, Centra za edukaciju sudija i tužilaca u Federaciji BiH

Lana Šahman je prezentovala informacije u vezi imenovanja članova VSTV-a BiH u Radnu grupu za analizu i pripremu nacrta Programa početne obuke i programa stručnog usavršavanja sudija i tužilaca za 2023. godinu, Centra za edukaciju sudija i tužilaca u Federaciji BiH. 
Vijeće je, jednoglasno donijelo odluku da, u Radnu grupu za analizu i pripremu nacrta Programa početne obuke i programa stručnog usavršavanja sudija i tužilaca za 2023. godinu imenuje člana Vijeća i tužioca Kantonalnog tužilaštva Kantona Sarajevo, Sanina Bogunića, za krivičnu oblast i potpredsjednicu Vijeća i sutkinju Općinskog suda u Sarajevu, Sanelu Gorušanović-Butigan, za građansku oblast.
12. Memorandum o saradnji između Pravnog fakulteta Univerziteta u Sarajevu i VSTV-a BiH iz 2007. godine
Ermina Gološ je upoznala prisutne o memorandumu o saradnji između Pravnog fakulteta Univerziteta u Sarajevu i VSTV-a BiH iz 2007. godine. Istakla je da je Visoko sudsko i tužilačko vijeće Bosne i Hercegovine je 31.10.2022. godine zaprimilo dopis (e-mail) od Pravnog fakulteta Univerziteta u Sarajevu, a vezano za Memorandum o dugoročnoj saradnji u oblasti stručnog i praktičnog usavršavanja studenata pravnih fakulteta iz 2007. godine (prilog). Rekla je da su dopisom zatražene informacije o realiziranim aktivnostima koje proističu iz Memoranduma, a čiji je potpisnik VSTV BiH. Također je rekla da je zatražen sastanak sa predstavnicima VSTV-a BiH kako bi se iznašlo najbolje rješenje u realizaciji aktivnosti u oblasti stručnog i praktičnog usavršavanja studenata. Navela je da je Stalna komisija za edukaciju i sudsku dokumentaciju  na sastanku održanom dana 22.11.2022. godine upoznata sa sadržajem predmetnog dopisa i Memoranduma, te je informisala da je predsjednik VSTV-a BiH izrazio interesovanje za održavanje sastanka sa predstavnicima Pravnog fakulteta Univerziteta u Sarajevu.
Davor Martinović je predložio da Vijeće iznađe mogućnost da se studentima pruži prilika i da predmetni memorandum bude implementiran u skladu sa propisima kako bi se pružila prilika najboljim studentima u BiH.

Predsjednik se složio sa stavom koji je prethodno naveo član Vijeća Davor Martinović te iznio prijedlog zaključka po ovoj tački dnevnog reda. Predložio je glasanje.
Vijeće je jednoglasno usvojilo zaključak kojim je zadužilo Stalnu komisiju za edukaciju i sudsku dokumentaciju i Predsjedništvo VSTV-a BiH da razmotre otvorena pitanja koja su proizašla iz diskusije članova Vijeća, uključujući i pravni okvir, te pripreme relevantni materijal za narednu sjednicu Vijeća.
13. Akcioni planovi za implementaciju Strategije za unapređenje rodne ravnopravnosti u pravosuđu BiH
Ana Bilić Andrijanić prezentirala je informacije o akcionim planovima za implementaciju Strategije za unapređenje rodne ravnopravnosti u pravosuđu BiH, a koji su u okviru ove tačke dnevnog reda elektronskim putem dostavljeni članovima Vijeća na uvid.
Vijeće je primilo k znanju informaciju o zaprimljenim akcionim planovima za implementaciju Strategije. 
Vijeće je jednoglasno usvojilo akcione planove pravosudnih institucija iz Priloga 1. predloženih materijala.
Vijeće je zaključilo da se informacija o nepostupanju Općinskog suda u Tešnju proslijedi Uredu disciplinskog tužioca VSTV-a BiH na dalje postupanje.
14. Informacija o provedenim aktivnostima u ciljnim sudovima komponente 4 ICEA III Projekta i plan provođenja aktivnosti u ostalim sudovima u BiH
Ana Bilić Andrijanić je ukratko prezentirala informacije o provedenim aktivnostima u ciljnim sudovima komponente 4 ICEA III Projekta i plan provođenja aktivnosti u ostalim sudovima u BiH.

Vijeće je jednoglasno primilo k znanju prezentirane informacije o provedenim aktivnostima za unapređenje radnih procesa za efikasniji izvršni postupak u pilot sudovima i plan provođenja aktivnosti u ostalim sudovima u BiH.
15. Usvajanje pravnog okvira za uvođenje mentorstva u sudovima

Ana Bilić Andrijanić je prezentirala informacije u vezi usvajanja pravnog okvira za uvođenje mentorstva u sudovima.
Potpredsjednica Sanela Gorušanović Butigan je podržala uvođenje mentorstva za novoimenovane sudije i stručne saradnike koje imenuje VSTV.
Vijeće je većinom glasova donijelo zaključak kojim se usvaja predloženi pravni okvir za uvođenje mentorstva za novoimenovane sudije i stručne saradnike koje imenuje VSTV BiH.
Predsjednik se izuzeo iz glasanja i odlučivanja u vezi naredne tačke dnevnog reda sjednice a predsjedavanje sjednicom je preuzela potpredsjednica Sanela Gorušanović Butigan.

JAVNOST JE ISKLJUČENA U NASTAVKU SJEDNICE.
16. Žalba na rješenje, broj: 07-10-178-132/2022 od 20.10.2022. godine, doneseno po zahtjevu za slobodan pristup informacijama
Predloženo je da se rasprava prekine, za ovu tačku dnevnog reda a nastavljena je sjednica sa narednom tačkom dnevnog reda.

JAVNOST JE UKLJUČENA U NASTAVKU SJEDNICE.

17. Okvirni plan za održavanje redovnih sjednica VSTV-a BiH za 2023. godinu
Mersiha Mahmutović je prezentirala okvirni plan za održavanje redovnih sjednica VSTV-a za 2023. godinu.

Sanin Bogunić je postavio pitanje održavanja sjednica van sjedišta Vijeća a u skladu sa članom 26. stav 2 Poslovnika VSTV-a. 
Predsjednik se složio sa sugestijom o održavanju sjednica van sjedišta Vijeća te rekao da će se u narednom periodu razmotriti mogućnosti njihovog održavanja van sjedišta Vijeća a u skladu sa tehničkim kapacitetima i materijalnim mogućnostima.

Vijeće je jednoglasno usvojilo predloženi okvirni plan za održavanje redovnih sjednica VSTV-a BiH za 2023. godinu.
JAVNOST JE ISKLJUČENA U NASTAVKU SJEDNICE.

U nastavku sjednice, a nakon tačke 17., nastavljeno je ponovo sa tačkom 16. dnevnog reda koja se odnosi na žalbu na rješenje, broj: 07-10-178-132/2022 od 20.10.2022. godine, doneseno po zahtjevu za slobodan pristup informacijama.
Vijeće je jednoglasno donijelo odluku kojom je odbilo žalbu kao neosnovanu i potvrdilo prvostepeno rješenje broj: 07-10-178-132/2022 od 20.10.2022. godine.
Sjednica Visokog sudskog i tužilačkog vijeća BiH je 30. novembra 2022. godine završena u 14:39 sati.
Četvrtak, 01. decembar 2022. godine
Sjednica Vijeća je počela u 09:04 sati u prostorijama VSTV-a u Sarajevu.

Prisutni članovi: Halil Lagumdžija, Sanela Gorušanović-Butigan, Biljana Simeunović, Željka Radović, Jadranka Stanišić, Sanin Bogunić, Davor Martinović, Amila Kunosić, Aleksandra Obradović, Lejla Hadžić, Srđan Forca
, Duška Bogojević, Snježana Petković  i Mustafa Šabić.

Odustni član: Saša Sarajlić
Ostali učesnici:

Admir Suljagić- direktor Sekretarijata

Hajro Pošković – zamjenik direktora Sekretarijata;

Marjana Popović – šefica Kabineta predsjedništva;

Tatjana Petrović-Jovanović – šefica Odjela za pravna pitanja;
Jasmin Čalija – šef Odjela za imenovanje i napredovanje; 

Dušica Žero – pravni savjetnik Odjela za pravna pitanja;
Lejla Zaimović - referent Odjela za pravna pitanja;

Esad Ibrahimović – IKT tehničar;

Drino Galičić – predstavnik Delegacije EU;
Lara Obrenović- predstavnica ambasade Holandije

Dragana Gluhović-predstavnik ambasade SAD

Lejla Sejdić – predstavnica OSCE-a;
Andreja Šporer – predstavnica OHR-a;

Romana De Vriendt  - viši pravni stručnjak za pitanja EU integracija

Predsjednik je utvrdio da postoji kvorum i otvorio sjednicu Vijeća.

18. Imenovanja:

Republika Srpska

· predsjednika Višeg privrednog suda u Banja Luci - 3 kandidata;

· predsjednika Okružnog privrednog suda u Banja Luci - 1 kandidat; 

· predsjednika Okružnog privrednog suda u Doboju - 3 kandidata. 

Federacija BiH 

· sudije Vrhovnog suda Federacije BiH

Jasmin Čalija je prezentovao informacije koje su u okviru materijala za sjednicu dostavljene članovima Vijeća za svaku od podtačaka imenovanja nosilaca pravosudnih funkcija.

U nastavku sjednice su kandidati za rukovodne pozicije izložili svoje programe rada.
· Predsjednik Višeg privrednog suda u Banja Luci.
Programe rada izložili su kandidati: Skoko Branka, Turkeš Drago i Gajić Bogdan.

Vijeće je većinom glasova donijelo odluku o imenovanju Skoko Branke za predsjednicu Višeg privrednog suda u Banja Luci.
· Predsjednik Okružnog privrednog suda u Banja Luci 

Program rada izložio je kandidat Dabić Igor.
Vijeće je jednoglasno donijelo odluku o imenovanju Dabić Igora za predsjednika Okružnog privrednog suda u Banja Luci.
· Predsjednik Okružnog privrednog suda u Doboju.

Programe rada izložili su kandidati: Arsenić Nada, Kulaš Mato i Džinić Adisa.
Vijeće je većinom glasova donijelo odluku o imenovanju Kulaš Mate za predsjednika Okružnog privrednog suda u Doboju.

Predsjednik je napustio sjednicu te je predsjedavanje sjednicom preuzela potpredsjednica Biljana Simeunović. 

Potpredsjednica Sanela Gorušanović-Butigan se izuzela iz odlučivanja za narednu podtačku sjednice.

Nakon petnaestominutne pauze, potpredsjednica Biljana Simunović je predložila nastavak zasjedanja u skladu sa dnevnim redom sjednice.
· Sudija Vrhovnog suda Federacije BiH
Vijeće je jednoglasno donijelo odluku o imenovanju Brković-Mujagić Silvane za sudiju Vrhovnog suda Federacije BiH.

Imenovani nosioci pravosudnih funkcija na dužnost će stupiti 16.01.2023. godine.

19. Donošenje odluke o prestanku mandata sudije Kantonalnog suda u Tuzli
      Donošenje odluke o prestanku mandata sudije Suda BiH

           Donošenje odluke o prestanku mandata sudije i predsjednika Osnovnog suda u Trebinju i imenovanje vršioca dužnosti predsjednika Osnovnog suda

Jasmin Čalija je prezentovao informacije koje su u okviru materijala za sjednicu dostavljene članovima Vijeća za ovu tačku dnevnog reda.
Nije bilo diskusije za ovu podtačku dnevnog reda.

Vijeće je jednoglasno donijelo odluku o prestanku mandata:

- Bosić Milanu, sudiji i predsjedniku Osnovnog suda u Trebinju, sa danom 25.12.2022. godine, zbog odlaska u penziju. 
- Džanić Rozaliji, sudiji Kantonalnog suda u Tuzli, sa danom 15.12.2022. godine, zbog odlaska u penziju.

- Smajlović Miri, sudiji Suda BiH, sa danom 16.12.2022. godine, zbog odlaska u penziju.

Vijeće je jednoglasno donijelo odluku o imenovanju sudije Kundačina Milene za vršioca dužnosti predsjednika Osnovnog suda u Trebinju i to od 26.12.2022. godine.

20. Donošenje odluke o produženju mandata dodatnim sudijama Općinskog suda u Tuzli - Donošenje odluke o produženju mandata dodatnom sudiji Općinskog suda u Sarajevu
Jasmin Čalija je ukratko prezentovao informacije koje su u okviru materijala za sjednicu dostavljene članovima Vijeća za ovu tačku dnevnog reda.

Vijeće je većinom glasova donijelo odluku o produženju mandata dodatnoj sutkinji Općinskog suda u Tuzli, Ćatić Šejli, na period od dvije godine počevši od 03.01.2023. godine. 

Vijeće je većinom glasova donijelo odluku o produženju mandata dodatnoj sutkinji Općinskog suda u Tuzli, Ljiljani Stevanović, na period od dvije godine počevši od 03.01.2023. godine. 
Vijeće je većinom glasova donijelo odluku o produženju mandata dodatnom sudiji Općinskog suda u Sarajevu, Firdeusu Alajbegoviću, na period od dvije godine počevši od 29.12.2022. godine.

Potpredsjednica Sanela Gorušanović Butigan se izuzela iz odlučivanja po ovoj podtački dnevnog reda sjednice.

Sjednica Visokog sudskog i tužilačkog vijeća BiH je 01. decembra 2022. godine završena u 12:10 sati.

Broj: 08-07-2-3730-3/2022
Halil Lagumdžija

Predsjednik Visokog sudskog i tužilačkog vijeća BiH

Zapisničar 
Lejla Zaimović
� Webex prisustvo.


� Pridružio se sjednici naknadno (10:00h).


� Webex prisustvo.


� Webex prisustvo.


� Webex prisustvo.


� Webex prisustvo.


� Webex prisustvo.


� Webex prisustvo.

